
MUSTAQIL DAVLATLAR 
HAMDO‘STLIGIGA A’ZO 
DAVLATLARDA AUDITORLIK 
FAOLIYATINI TASHKIL ETISH 
XUSUSIYATLARI

Ismoilova Feruza Isroilovna
Toshkent davlat iqtisodiyot universiteti talabasi

Nasurova Kamolaxon Ravshanovna
I.f.f.d. (PhD), Toshkent davlat iqtisodiyot 

universiteti, “Iqtisodiyot” kafedrasi dotsenti

Annotatsiуa: Ushbu maqolada Mustaqil Davlatlar Hamdo‘stligiga a’zo davlatlarda audit bozorini rivojlantirish istiqbollariga 
bag‘ishlangan bo‘lib, unda mazkur davlatlarda auditorlik faoliyatini tashkil etish va xalqaro standartlarni qo‘llashning o‘ziga 
xos xususiyatlari, ularda xalqaro audit standartlarini qo‘llashda erishilgan natijalar hamda mazkur sohadagi muammolarni 
bartaraf etish yo‘nalishlari batafsil bayon etilgan.

Kalit so‘zlar: Mustaqil Davlatlar Hamdo‘stligiga a’zo davlatlar, auditning xalqaro standartlari, auditorlik xizmatlari bozori, 
auditorlik tekshiruvi, moliyaviy hisobot auditi, yakka tartibdagi xususiy auditor, auditorlik tashkilotlarining professional 
xizmatlari, auditorlik professional jamoat birlashmalari, nodavlat notijorat tashkilotlar.
Abstraсt: This article is devoted to the prospects for the development of the audit market in the сommonwealth of inde-
pendent states, the specifics of organizing audit in these countries and the application of international standards, as well 
as the results achieved in the application of international auditing standards and ways to overcome problems in this area.

Keу words: Commonwealth of independent states, international auditing standards, audit services market, audit, audit 
of financial statements, individual private auditor, professional services of auditing organizations, professional auditing 
public associations, non-governmental non-profit organizations.
Аннотация: В данной статье рассматриваются перспективы развития рынка аудита в содружестве независимых 
государств, особенности организации аудита в этих странах и применения международных стандартов, а также 
результаты достигнутые в применении международных стандартов аудита и пути преодоления проблем в этом 
сфере.

Ключевые слова: Содружество независимых государств, международные стандарты аудита, рынок аудиторских 
услуг, аудиторская проверка, аудит финансовой отчетности, индивидуальный частный аудитор, профессио-
нальные услуги аудиторских организаций, профессиональные аудиторские общественные объединения, негосу-
дарственные некоммерческие организации.

Ma’lumki, jahonning ko‘pgina mamlakatlarida moliyaviy hisobot va auditni xalqaro standartlarini takomil-
lashtirishga qaratilgan ilmiy tadqiqotlarga alohida e’tibor qaratilmoqda. Lekin, shunga qaramasdan, moliyaviy 
hisobot va auditning xalqaro standartlarini to‘laqonli joriy etishda mazkur standartlarning mazmun va mohiyatini 
chuqur o‘rganish, ularni amaliyotda qo‘llay olish, moliyaviy hisobotlarni xalqaro standartlarga transformatsi-
yalash, ilg‘or xorij tajribasini mamlakatimiz iqtisodiyotiga joriy etish kabi masalalarni hal etish uchun moliyaviy 
hisobot auditini yanada takomillashtirish borasida kompleks tadqiqotlar olib borish zarurati kuchaymoqda.

Shuningdek, hozirgi auditorlik amaliyotida tekshiruvlarni rejalashtirish, o‘tkazish va tekshiruv natijalarini 
umumlashtirish jarayonida o‘z yechimini kutayotgan qator muammolarni bartaraf etish, ularning nazariy va 
uslubiy asoslarini takomillashtirish dolzarb ilmiy muammolardan biri hisoblanadi. Bular, birinchidan, buxgalteriya 
hisobi va auditorlik faoliyati bo‘yicha qonun va normativ-hujjatlarning auditorlik amaliyotida talab darajasida 
qo‘llanilmayotganligi, ikkinchidan, auditorlik tekshiruvini tashkil qilish va o‘tkazishning amaliy va uslubiy jihatlari 
yetarlicha, chuqur tadqiq qilinmaganligi, uchinchidan, auditorlik tekshiruvi natijalarini auditorlik ish hujjatlarida 
umumlashtirish va rasmiylashtirishning xalqaro standartlar talablariga muvofiq amalga oshirilmayotganligi va 
to‘rtinchidan, auditorlik riski va muhimlik darajasini aniqlash, audit ish sifati va auditorlik faoliyati samaradorlik 
ko‘rsatkichlarini aniqlash hamda uni baholash uslubiyatining samarasiz qo‘llanilayotganligi kabi masalalar 
zamonaviy talablar darajasida ishlab chiqilmaganligidir.

Respublikamizda yuqorida qayd etilgan muammolarni hal qilish, auditorlik tekshiruvini rejalashtirish va 
o‘tkazish uslubiyatini takomillashtirish masalasi hozirgi kunga qadar bir butun, yaxlit ilmiy asar sifatida batafsil 
o‘rganilmaganligi sababli, auditorlik tekshiruvini rejalashtirish hamda o‘tkazishni takomillashtirishga oid ilmiy 
tadqiqotlar olib borish zaruriyatini keltirib chiqardi.

Respublikamiz auditorlik faoliyatidagi mavjud muammo va kamchiliklar auditorlik faoliyatining yanada 
rivojlanishiga o‘z ta’sirini ko‘rsatmoqda. Xususan, “auditorlik tekshiruviga moliyaviy hisobotning haqqoniyligini 
tasdiqlashning kafolati emas, balki ortiqcha va malol keluvchi ma’muriy tartib-taomil sifatida qaralmoqda”1. 
Shu boisdan, mamlakatimizda jahonda umumqabul qilingan zamonaviy normalar, standartlar, shu jumladan, 
moliyaviy hisobot va auditning xalqaro standartlarini bosqichma-bosqich joriy etish asosida buxgalteriya hisobi 
va auditni xalqaro standartlarga moslashtirishni taqozo etmoqda. “2017–2021-yillarda O‘zbekiston Respub-
likasini rivojlantirishning beshta ustuvor yo‘nalishi bo‘yicha Harakatlar strategiyasi”da2 yurtimizda investitsiya 
muhitini takomillashtirish, mamlakat iqtisodiyoti tarmoqlari va hududlariga xorijiy, eng avvalo, to‘g‘ridan to‘g‘ri 
xorijiy investitsiyalarni faol jalb etish, korporativ boshqaruvning zamonaviy standart va usullarini joriy etish, 
korxonalarni strategik boshqarishda aksiyadorlarning rolini kuchaytirish borasida muhim vazifalar belgilangan.

M A V Z U G A  O I D  A D A B I Y O T L A R  S H A R H I
Mustaqil Davlatlar Hamdo‘stligi davlatlarida auditorlik faoliyatining nazariy hamda amaliy asoslarini yaratish 

hamda uni takomillashtirish bo‘yicha ko‘plab xorijlik iqtisodchi olimlar ilmiy tadqiqotlar olib borganlar. MDHga 
a’zo davlatlarda auditorlik xizmatlari bozori va uning tahlili hamda MDHga a’zo davlatlar auditorlik faoliyatining 
ilg‘or tajribasini tadqiq etish bo‘yicha ko‘plab MDH mamlakatlarining iqtisodchi-olimlaridan N.P. Barishnikov, 
N.T. Beluxa, S.M. Bichkova, Suys, A.A. Terexov va A.D. Sheremetlar3 tomonidan o‘rganilgan.

Mamlakatimiz iqtisodchi olimlari tomonidan mazkur masalalar yaratilayotgan darslik, monografiya va o‘quv 
qo‘llanmalar, shuningdek, e’lon qilinayotgan ilmiy maqola va tezislarda qisman o‘rganilgan. Masalan,

R.D. Dusmuratov, M.M. Tulaxodjayeva, B.Q.Hamdamov, K.R. Hotamov va I.N. Qo‘ziyevlar4 tomonidan 
MDHga a’zo davlatlar auditorlik faoliyatining nazariy hamda amaliy asoslarining ayrim jihatlari o‘rganilgan. 
Ta’kidlash joizki, yuqoridagi tadqiqotlarda mavzuga oid umumiy qarashlar keltirilgan bo‘lsada, biroq MDHga 

1 O‘zbekiston Respublikasi Prezidentining 2018-yil 19-sentyabrdagi “O‘zbekiston Respublikasida auditorlik faoliyatini yanada rivojlan-
tirish chora-tadbirlari to‘g‘risida”gi PQ-3946-sonli qarori. Qonun hujjatlari ma’lumotlari milliy bazasi, 20.09.2018-y., 07/18/3946/1955-
son.

2 O‘zbekiston Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish bo‘yicha Harakatlar 
strategiyasi to‘g‘risida”gi PF-4947-sonli Farmoni. O‘zbekiston Respublikasining qonun xujjatlari to‘plami, 2017-yil, 6-son, 70-modda.

3 Барышников Н.П. Организация и методика проведения общего аудита. 4-е изд. перер. и доп. –М.: Филин, 1998.-528с; Белуха 
Н.Т. Аудит. Учебник “Знания”, КОО, 2000.-769 с; Бычкова С.М. Аудиторская деятельность. Теория и практика.–СПБ.: Лань, 
2000.-320с.; Терехов А.А. Аудит: перспективы развития. –М.: Финансы и статистика, 2001. -560 с; Суйц В.П., Шеремет А.Д. 
Аудит. Учебник.  ‒М.: ИНФРА-М, 2009. ‒456 с

4 Dusmuratov R.D. O‘zbekistonda auditorlik faoliyatining shakllanishi va uning uslubiyotini takomillashtirish: i.f.d. ilmiy darajasini olish 
uchun yozilgan dis. avtoref. ‒Toshkent ‒ 2008. ‒35 b.; Tulaxodjayeva M.M. Korxona moliyaviy ahvoli auditi. ‒T.: “Iqtisodiyot va huquq 
dunyosi” 1996 -193 b.; Hamdamov B.Q. O‘zbekiston iqtisodiyotining hisob va hisobot tizimida auditorlik nazoratini rivojlantirishning 
uslubiy asoslari: i.f.d. ilmiy darajasini olish uchun yozilgan dis. avtoref. Toshkent - 2007. -33 b.; Xatamov K.R. Bilvosita soliqlar hisobi, 
tahlili va auditini takomillashtirish: i.f.d. ilmiy darajasini olish uchun yozilgan dis. avtoref. Toshkent-2016. ‒30 b.; Qo‘ziyev I.N. Iqti-
sodiyotni modernizatsiyalash sharoitida auditorlik hisobotini tuzish va umumlashtirish metodologiyasini takomillashtirish: i.f.d. ilmiy 
darajasini olish uchun yozilgan dis. avtoref. Toshkent‒2017. ‒70 b.

a’zo davlat auditorlik faoliyatining qiyosiy tahlili hamda ular ilg‘or tajribasini O‘zbekiston amaliyotida qo‘llash 
masalasi alohida ilmiy tadqiqot obyekti va yaxlit tizim sifatida tadqiq qilinmagan. Bu holat mazkur mavzuda 
kompleks ilmiy izlanishlar olib borish va tadqiqot vazifalarini belgilashni taqozo etmoqda.

Mamlakatimiz iqtisodchi olimlari tomonidan bu masalalar yaratilayotgan darslik, monografiya va o‘quv 
qo‘llanmalar, shuningdek, e’lon qilinayotgan ilmiy maqola va tezislarda qisman o‘rganilgan. Masalan, iqtisodchi- 
olim A.X.Sattarov5 tomonidan O‘zbekiston amaliyotida MDH davlatlari ilg‘or tajribalarini qo‘llash jarayonini chuqur 
tahlil etgan holda, mazkur davlatlar tomonidan auditorlik faoliyati sohasida erishilgan natijalarni O‘zbekis  ton 
amaliyotida qo‘llash bo‘yicha amaliy takliflarni shakllantirishga erishgan. Shuningdek, bu borada Respublikamiz 
iqtisodchi olimlaridan I.Meliyevning6 tadqiqotlarida MDH davlatlarida auditorlik faoliyatini tashkil etishning qi -
yosiy tahlili keltirilgan bo‘lsada, biroq, ushbu davlatlar ilg‘or tajribasini O‘zbekiston amaliyotida qo‘llash masa-
lalari yetarlicha bayon etilmagan.

T A H L I L  V A  N A T I J A L A R
So‘nggi yillarda audit xizmatlari bozori Mustaqil Davlatlar Hamdo‘stligi (keyingi o‘rinlarda MDH)ga a’zo 

davlatlar iqtisodiyotining ajralmas qismiga aylandi. Iqtisodiyotning istalgan segmenti kabi audit xizmatlari bozori 
ham ko‘rsatkichlar tizimi bilan tavsiflanadi. MDHga a’zo davlatlar auditorlik faoliyati subyektlari asosan audi-
torlik tashkilotlari hisoblanadi. MDH tarkibidagi Ozarbayjon Respublikasi, Belarussiya, Qirg‘iziston Respub-
likasi, Moldova Respublikasi, Rossiya Federatsiyasi, Tojikiston Respublikasi kabi davlatlar qonunchiligida audi-
torlik faoliyatini yakka tartibdagi (xususiy) auditorlar tomonidan olib borilishiga ruxsat etilgan. Yakka tartibdagi 
(xususiy) auditorlar sifatida belgilangan malaka talablariga javob beradigan va yuridik shaxs tashkil etmagan 
holda auditorlik faoliyati bilan shug‘ullanish huquqiga ega bo‘lgan yakka tartibdagi tadbirkorlar tan olinadi.

Shuningdek, ushbu davlatlarda qonunchilik talablariga muvofiq yakka tartibdagi (xususiy) auditorlarning 
auditorlik faoliyatiga nisbatan cheklovlar belgilangan. Masalan, Rossiya Federatsiyasida yakka tartibdagi 
auditorlar ijtimoiy ahamiyatli tashkilotlarning (kredit va sug‘urta tashkilotlari, nodavlat nafaqa jamg‘armalari va 
boshqalar) buxgalteriya (moliyaviy) hisobotlarini hamda konsolidatsiyalangan moliyaviy hisobotlarini majburiy 
tekshiruvini amalga oshirishga haqli emaslar. Umuman olganda, MDHga a’zo davlatlarda yakka tartibdagi (xus-
usiy) auditorlar faoliyati ko‘lami odatda audit xizmatlari bozori ko‘rsatkichlariga ahamiyatli ta’sir ko‘rsatmaydi. 
Bu davlatlarda auditorlik faoliyati subyektlari soni, odatda, auditorlar reyestrlari va audit tashkilotlari ma’lumo-
tlariga asosan aniqlanadi. Ekspertlarning fikricha, bu davlatlar auditorlik amaliyotida auditorlik faoliyati bilan 
MDHga a’zo davlatlarda bunday huquqi bo‘lgan 70-95% subyektlar shug‘ullanadi.

MDHga a’zo davlatlar amaliyotida auditorlik faoliyati subyektlari quyidagi xizmat turlarini ko‘rsatadilar:
■ Moliyaviy hisobot auditini o‘tkazish;
■ Auditga oid professional xizmatlar ko‘rsatish;
■ Boshqa auditorlik faoliyati bilan bog‘liq bo‘lgan (buxgalteriya, soliq, yuridik, boshqaruv maslahati, bux-

galteriya, soliq hisobini o‘rnatish, tiklash va yurgizish, buxgalteriya (moliya), soliq hisobotini tuzish, bux-
galteriya hisobini avtomatizatsiya qilish va axborot texnologiyalarini joriy qilish, baholash xizmatlari, 
mutaxassislarni o‘qitish va auditorlik faoliyati bilan bog‘liq bo‘lgan sohalarda ilmiy-tadqiqot ishlarini olib 
borish, moliya-xo‘jalik ishi tahlili, soliq va bojxona kelishmovchiklari, sud va soliq organlarida vakillik 
qilish).

MDHga a’zo davlatlar jumladan, Ozarbayjon Respublikasi, Belorussiya Respublikasi va O‘zbekiston Res-
publikasida moliyaviy hisobot auditi auditorlik tashkilotlari tomonidan ko‘rsatiladigan xizmatlarning uchdan 
birini, Moldova Respublikasi va Qirg‘izistonda esa ikkidan birini tashkil qiladi. Shu bilan birga, Armaniston 
Respublikasi va Tojikiston Respublikalarida auditorlik faoliyati bilan bog‘liq boshqa xizmatlarning ko‘rsatilgan 
xizmat hajmidagi ulushi juda past darajada bo‘lsa, Rossiya Federatsiyasida esa ko‘rsatilgan auditorlik xizmat-
lari tarkibida auditorlik tekshiruvlari bilan boshqa professional auditorlik xizmatlari ulushi o‘zaro teng hajmni 
tashkil etadi. Biroq, MDHga a’zo davlatlarning aksariyatida taqdim etilayotgan auditorlik xizmatlarining umumiy 
hajmida auditorlik tekshiruvi bo‘yicha xizmatlari ulushining kamayish tendensiyasi kuzatilib, ayni paytda auditga 
bog‘liq bo‘lgan boshqa xizmatlar ulushi ortib bormoqda.

MDHga a’zo davlatlar audit xizmatlari bozorini tavsiflovchi muhim ko‘rsatkichlardan yana biri bu - audi-
torlik faoliyati subyektlari tomonidan xizmat ko‘rsatilgan mijozlar soni hisoblanadi. Auditorlik faoliyati subyekt-
lari tomonidan MDHga a’zo davlatlarda keng tarqalgan xizmatlar sirasiga moliyaviy hisobot auditi xizmati 
kiradi. Majburiy audit xizmatida bo‘lsa, auditorlik tashkilotlarining mijozlari, odatdagidek, tashkilotlar, tashkiliy 
savdolarda qatnashish uchun yo‘lga qo‘yilgan qimmatli qog‘ozlar bozori, ochiq aksionerlik jamiyatlari, kredit va 
sug‘urta tashkilotlari, nodavlat nafaqa jamg‘armalari, birjalar, investitsiya jamg‘armalari, davlat va munitsipal 
tijorat korxonalaridir. Bundan tashqari, MDHga a’zo davlatlar auditorlik amaliyotida tashabbus tarzi(ixtiyoriy)da 
amalga oshiriladigan auditorlik nazorati shakli keng rivojlanmoqda.

5 Sattorov A.X. O‘zbekistonda auditorlik faoliyatini rivojlantirishda MDH tajribasi // Moliya ilmiy jurnali // Toshkent-2020 // №4-son.
6 I.I. Meliyev. Auditorlik tekshiruvini o‘tkazish uslubiyati: muammo va yechimlar: Monografiya,-T.: “Iqtisod-Moliya”, 2020.– 174 b.

SMDHga a’zo davlatlarning aksariyatida jumladan, Ozarbayjon Respublikasi, Belorussiya Respublikasi, 

Qozog‘iston Respublikasi, Moldova Respublikasi, Rossiya Federatsiyasi va O‘zbekiston Respublikalarida audi-
torlik amaliyotining xususiyatli jihatlaridan biri bu ularda auditorlarni o‘z-o‘zini boshqarish yoki ularni birlashti-
ruvchi professional tashkilotlarni tashkil qilinganligidir. Bundan tashqari, mazkur davlatlarda, Ozorbayjondan 
tashqari, auditorlarning o‘zini-o‘zi boshqarish tashkilotlarining bir qanchasi mavjuddir, jumladan bunday tash-
kilotlar Belorussiya Respublikasi va Qozog‘iston Respublikasida - ikkitadan, Moldova Respublikasi va O‘zbe-
kiston Respublikasida - uchtadan, Rossiya Federatsiyasida ‒ beshtadan tashkilotlar bugungi kunda faoliyat 
ko‘rsatmoqda.

MDH davlatlarida (Belorussiya Respublikasidan tashqari) Xalqaro Buxgalterlar Federatsiyasining (Inter-
national Federation of Accountants) a’zosi bo‘lgan auditorlarning o‘zini-o‘zi boshqarish tashkilotlari mavjuddir, 
jumladan, Ozarbayjon Respublikasi, Belorussiya Respublikasi, Qozog‘iston Respublikasi, Moldova Respub-
likasi va O‘zbekiston Respublikasida – bittadan tashkilot, Rossiya Federatsiyasida esa – uchta tashkilot faoliyat 
ko‘rsatayotganligini ta’kidlash joiz.

MDHga a’zo davlatlarda auditorlik amaliyotida amaldagi qonunchilik normalari buzilganligi yoki sifatsiz 
auditorlik tekshiruvi amalga oshirilganligi uchun aniqlangan kamchiliklarni bartaraf qilish haqidagi buyruq, buzi-
lishlarga yo‘l qo‘yib bo‘lmasligi haqidagi ogohlantirish, jarima, litsenziya, malakaviy sertifikatning amal qilish 
muddatini to‘xtatib qo‘yish yoki bekor qilish; auditorlarning o‘z-o‘zini boshqarish tashkilotidan chiqarib yuborish 
kabi auditorlik faoliyati subyektlariga nisbatan ma’muriy va intizomiy choralar qo‘llaniladi.

Oxirgi o‘n yillikda dunyoda audit xizmatlari bozorining asosiy elementlaridan biri bu auditorlik amaliyotida 
xalqaro audit standartlari(keyingi o‘rinlarda XAS)ni qo‘llash amaliyoti bo‘lib kelmoqda. MDHga a’zo davlatlarning 
auditorlik faoliyati milliy tizimlarining o‘xshash jihati auditorlik faoliyatini tartibga solishda XASni asosiy vosita 
sifatida qabul qilishlaridadir. Yondashuvning bunday konseptual birligi quyidagi asosiy sabablar bilan o‘zaro 
bog‘langan:

Birinchidan, hozirgi davrda mustaqil xalqaro nodavlat institutlari tomonidan ishlab chiqilayotgan XASda 
auditorlik faoliyatiga qo‘yiladigan universal va sifatli talablar tizimini o‘z ichida mujassamlashtirganligi;

Ikkinchidan, MDHga a’zo davlatlarning milliy iqtisodiyotida investitsiyalarni rag‘batlantirish, milliy kapital 
bozorlarini faollashtirish, bundan tashqari, zamonaviy hayotda xalqaro tan olingan MHXS va XASdan foydal-
angan holda investorlar uchun qulay axborot muhitini yaratishga bo‘lgan intilishning yuqoriligi;

Uchinchidan, XASning oxirgi yillardagi xalqaro ommabopligi keskin oshdi, ko‘pgina davlatlarda XAS talab-
lari to‘g‘ridan to‘g‘ri qabul qilindi. Shu munosabat bilan, XAS ayrim davlatlarning jahon siyosatiga qo‘shilishi 
elementi sifatida qaraldi. Shuningdek, MDHga a’zo davlatlar tarkibidagi Ozarbayjon Respublikasi, Qozog‘iston 
Respublikasi, Qirg‘iziston Respublikasi, Moldova Respublikasi, Rossiya Federatsiyasi va O‘zbekiston Respub-
likalarida XASni joriy qilishning milliy dasturlari ishlab chiqilib, bosqichma-bosqich amaliyotga joriy etib kelin-
moqda. Mazkur dasturlarni amalga oshirish audit institutlari hamda boshqa organlar bilan birgalikda moliya 
vazirligiga yuklatildi (1-jadval).

1-jadval: MDHga a’zo davlatlarda xalqaro audit standartlarini joriy qilinishi holati7

MDHga a’zo davlatlar
XASni joriy qilish 

rejasi (dasturining) 
mavjudligi

Rejani (dasturni) amalga 
oshiradigan vakolatli organlar XASni joriy qilish davri

Ozarbayjon Respublikasi Ha – 01.01.2010-yildan boshlab
Armaniston Respublikasi Yo‘q – –
Belorussiya Respublikasi Yo‘q – –

Qozog‘iston Respublikasi Ha Moliya vazirligi, malakali auditorlik 
tashkilotlari 2006-yildan boshlab

Qirg‘iz Respublikasi Ha – 2003-yildan boshlab

Moldova Respublikasi Ha
Moliya vazirligi, Maorif vazirligi, 
buxgalteriya hisobi va audit sohasi 
bo‘yicha malakaviy assotsiatsiyalar

01.01.2012-yildan boshlab

Rossiya Federatsiyasi Ha
Moliya vazirligi, auditorlik faoliyati 
bo‘yicha Kengash, auditorlarning 
o‘zini-o‘zi boshqarish tashkilotlari

2013–2016-yy.

Tojikiston Respublikasi Yo‘q – –

O‘zbekiston Respublikasi Ha
Moliya vazirligi, Markaziy Bank,
buxgalterlar va auditorlarning kasbiy 
birlashmasi

2011–2015-yy.
Bosqichma-bosqich

7 Moliya vazirligi ma’lumotlari asosida muallif tomonidan tuzildi.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1056 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

MDHga a’zo davlatlarda XAS talablarini joriy qilishdagi asosiy muammo bu – XAS talablari asosida audi-
torlik tekshiruvlarini tashkil etish masalasi hisoblanadi. Bugungi kunda, ko‘pgina MDHga a’zo davlatlar, jum-
ladan, Belorussiya Respublikasi, Rossiya Federatsiyasi, Tojikiston Respublikasi, O‘zbekiston Respublikasi 
audit o‘tkazish XAS asosida ishlab chiqilgan milliy standartlar asosida auditorlik tekshiruvlarini o‘tkazib kel-
moqda. Ta’kidlash joizki, ayrim MDHga a’zo davlatlarda XAS talablari to‘g‘ridan to‘g‘ri auditorlik amaliyotida 
to‘liq qo‘llanilib kelinmoqda. Bugungi kunda XAS talablari Ozarbayjon Respublikasi, Armaniston Respublikasi, 
Qozog‘iston Respublikasi, Qirg‘iziston Respublikasi va Moldova Respublikalari auditorlik amaliyotida to‘g‘ridan 
to‘g‘ri milliy standart sifatida to‘liq qo‘llanilmoqda. Rossiya Federatsiyasi va O‘zbekiston Respublikalarida 
bosqichma-boqich XASni milliy standartlar sifatida qo‘llashga o‘tish rejalashtirilgan(2-jadval). MDHga a’zo dav-
latlarda XASga o‘tishda jahon amaliyoti tajribasini o‘rganish va amaliyotda qo‘llash jarayoni vakolatli davlat 
organlari bilan birgalikda asosan auditning jamoat professional tashkilotlari orqali amalga oshirilib kelinmoqda.

2-jadval: XAS ni joriy qilish tajribasini umumlashtirish va ommalashtirish
MDHga a’zo davlatlar XASni joriy qilishni umumlashtirish va ommalashtirish tizimi

Ozarbayjon Respublikasi Auditorlar palatasi XASni joriy qilish bo‘yicha seminar va simpoziumlar o‘tkazadilar; 
ommaviy axborot vositalari orqali ommalashtiriladi

Armaniston Respublikasi Ma’lumot yo‘q

Belorussiya Respublikasi Moliya vazirligi va Milliy bank tavsiyalar ishlab chiqadi

Qozog‘iston Respublikasi

XASni joriy qilish tajribasini umumlashtirish va ommalashtirish tizimi Moliya Vazirligi 
va auditorlarni o‘zini-o‘zi boshqarish tashkilotlari “Qozog‘iston Respublikasi auditorlar 
palatasi”, “Auditorlar kollegiyasi” o‘zaro ta’siriga asoslanadi. Malakali tashkilotlar auditorlar 
va audit tashkilotlari ishi tajribasini umumlashtiradi va ommalashtiradi, o‘quv adabiyotlari 
tarqatadi, uslubiy tavsiyanomalar chop qilishadi, davriy jurnallar chiqarilishini va dasturiy 
mahsulotlar ishlab chiqilishini amalga oshiradi, o‘quv seminarlarini o‘tkazadi

Qirg‘iz Respublikasi
XASni joriy qilish tajribasini umumlashtirish va ommalashtirish Qirg‘iziston Respublikasi 
Hukumati qoshidagi moliya bozorini tartibga solish va kuzatuv davlat xizmati tomonidan 
standartlarni erkin olish va qo‘llash uchun qo‘yish orqali

Moldova Respublikasi

XASni joriy qilish tajribasini umumlashtirish va ommalashtirish Moliya vazirligi, Maorif 
vazirligi va buxgalteriya hisobi va audit sohasi bo‘yicha malakaviy assotsiatsiyalar 
tomonidan standartlarni erkin olish va qo‘llash uchun qo‘yish hamda o‘quv seminarlarini 
o‘tkazish orqali

Rossiya Federatsiyasi Auditorlarning o‘zini-o‘zi boshqarish tashkiloti - buxgalterlarning xalqaro federatsiyasi 
a’zolari XASni qo‘llash tajribasini ommalashtiradilar

Tojikiston Respublikasi

XASni joriy qilish tajribasini umumlashtirish va ommalashtirish malakali buxgalterlar va 
auditorlarning instituti orqali malaka oshirish bo‘yicha kurslar o‘tkazish orqali hamda 
buxgalteriya hisobi va audit bo‘yicha MHXSni joriy qilish bo‘yicha Hukumat komissiyasi 
qoshidagi uslubiy kengash Moliya Vazirligi bilan birgalikda XASni joriy qilish bo‘yicha 
uslubiy tavsiyalarini ishlab chiqish va joriy qilish qismi bo‘yicha

O‘zbekiston Respublikasi

XASni joriy qilish tajribasini umumlashtirish va ommalashtirish buxgalterlar va 
auditorlarning kasbiy birlashmasi, Moliya vazirligi tomonidan o‘quv adabiyotlarini tarqatish, 
uslubiy tavsiyalarni chop etish, o‘quv seminarlarini o‘tkazish, hamda auditorlar va 
buxgalterlar malakasini oshirish kurslarini o‘tkazish orqali amalga oshirilmoqda

MDHga a’zo davlatlar auditorlik amaliyotida XASni joriy qilish va qo‘llash jarayonida bir qator umumiy 
muam molarga duch kelishdi (-ilova): institutsional, tashkiliy-huquqiy, moliyaviy, kadrlar tayyorlash va boshqa 
uslubiy muammolar mavjud. O‘z navbatida mazkur muammolarni yechish tom ma’noda XASni qo‘llashda 
o‘zaro hamkorlikni amalga oshirish imkonini beradi.

X U L O S A  V A  T A K L I F L A R
O‘zbekiston va MDH davlatlari auditorlik faoliyatining qiyosiy tahlili natijalari hamda rivojlangan MDH dav-

latlari ilg‘or tajribasini o‘rganish borasidagi tadqiqotlar natijasida quyidagi xulosa va takliflar shakllantirildi:

Birinchidan, O‘zbekiston auditorlik faoliyatida ham rivojlangan MDH davlatlari kabi xususiy auditorlik amali-
yotini joriy etishni maqsadga muvofiq deb hisoblaymiz. Buning uchun esa, auditorlik faoliyati rivojlangan dav-
latlarning ilg‘or tajribalarini chuqur o‘rgangan holda amaldagi qonun hujjatlariga tegishli qo‘shimcha va o‘zgar-
tirishlar kiritish zarur;

ichki auditorlik faoliyatini hamda auditor va auditorlik tashkilotlari javobgarligini majburiy sug‘urtalashni maxsus 
qonun orqali tartibga solishni maqsadga muvofiq deb hisoblaymiz. O‘z navbatida buni ta’minlash maqsadida 
auditorlik amaliyoti rivojlangan davlatlarning bu boradagi qonunchilik tizimini chuqur tahlil etgan holda “Auditorlik 
tashkilotlarining fuqarolik-huquqiy javobgarligini majburiy sug‘urtalash” to‘g‘risidagi Qonun hamda “Ichki audit 
to‘g‘risida”gi Qonun loyihalarini ishlab chiqish hamda ularni amaliyotga keng joriy etish lozim deb hisoblaymiz;

Uchinchidan, izlanishlar natijasida, hozirgi paytda Rossiya va rivojlangan Yevropa davlatlari auditorlik 
amaliyotida AuditNET, ITAUDIT: Auditor, AUDITXP “Kompleks Audit” va “Ekspress audit: PROF” singari eng 
professional dasturiy ta’minotlar orqali qisqa muddat va tartiblar asosida tekshiruvlarni sifatli o‘tkazilishiga 
erishilganligi aniqlandi. Bu borada, O‘zbekiston amaliyotida faoliyat ko‘rsatuvchi barcha auditorlik tashkilotlari 
faoliyatida yuqoridagi dasturlardan keng foydalanishni yo‘lga qo‘yishni maqsadga muvofiq, deb hisoblaymiz;

To‘rtinchidan, O‘zbekistonda faoliyat ko‘rsatuvchi auditorlik tashkilotlarining professional jamoat birlash-
malari(O‘zbekiston auditorlar palatasi, O‘zbekiston buxgalterlar va auditorlar milliy assotsiatsiyasi, O‘zbekiston 
buxgalterlar federatsiyasi)ga ham auditorlik amaliyoti rivojlangan davlatlardagi kabi ularga auditorlik faoliyatini 
tartibga solish bo‘yicha keng miqyosdagi vakolat va huquqlar berilishini maqsadga muvofiq deb hisoblaymiz.

to‘plami, 201-yil, 6-son, 70-modda.

20.09.2018-y., 07/18/3946/1955-son.

2020.– 174 b.

